
གལ་ཆེའི་གསར་འགྱུར།4 རེས་གཟའ་ཉི་མ།
2025ལོའི་ཟླ་4ཚེས་6པར་ངོས་འདིའི་འགན་འཁུར་རྩོམ་སྒྲིག་པ། སྟོབས་རྒྱལ།

སས་་གནསགནས།། ཅངཅང་་སུའུསུའུ་་ལམལམ་་སྒོསྒོ་་རྟགསརྟགས་་1919 ཁཁ་་པརཔར་་ཨངཨང་་གྲངསགྲངས།། 63200596320059 འདིའདི་་གག་་ཚགསཚགས་་པརཔར་་ཁངཁང་་གིགི་་པརཔར་་འདེབསའདེབས་་བཟོབཟོ་་གྲྭགྲྭ་་ནསནས་་པརཔར་་འདེབསའདེབས་་བྱསབྱས།།

（པར་ངོས་དང་པོར་མཐུད）ཤིང་འཛུགས་ནཊ་
བཟོའི་ལས་དོན་ལ་མུ་མཐུད་དུ་སྐུལ་འདེད་བཏང་
ནས་ནགས་ཚལ་དང་རྩྭ་ཐང་གི་ཆུ་རྩ་གསོ་ཁུལ་གྱི་
ནུས་པ་རྒྱུན་ཆད་མེད་པར་ཆེ་རུ་གཏོང་བ་དང་།
རྒྱལ་ཁབ་ཀྱི་འབྱུང་ཁམས་བདེ་འཇགས་སྲུང་ཡོལ་
བརྟན་དུ་གཏོང་བ། “ཀྲུང་ཧྭའི་ཆུ་གསོག་མཐོ་
ལྕོག”ཡག་པོ་སྲུང་བ་བཅས་བྱ་རྒྱུ་ཡིན་ཞེས་བཤད།

རྒྱལ་ཁབ་ནགས་ལས་དང་རྩྭ་ཐང་ཅུས་ཀྱི་
ནགས་ལས་དང་རྩྭ་ཐང་འཕེལ་སྒྱུར་སིའི་སི་ཀྲང་
ཝང་ཅུན་ཀྲུང་གིས། སྤྱི་ཁྱབ་ཧྲུའུ་ཅི་ཞི་ཅིན་ཕིང་
གིས ་ནགས ་ཚལ ་ཆུ ་མཛོད ་དང ་ ། དངུལ ་
མཛོད། འབྲུ་མཛོད། ཐཱན་མཛོད་བཅས་ཀྱི
“མཛོད་བཞི”མཉམ་འགུལ་ལ་སྐུལ་འདེད་གཏོང་
དགོས་ཞེས་མཛུབ་སྟོན་གནང་ཡོད་པས། ང་ཚོའི་
ཕྱིས་འབྱུང་གི་ལས་ཀའི་ཁ་ཕྱོགས་དེ་བས་གསལ་དུ་
ཕྱིན་སོང་། ནགས་ཚལ་གཉེར་སྐྱོང་གི་ནུས་པ་
རྒྱུན་ཆད་མེད་པར་ཆེ་རུ་བཏང་སྟེ། སྲིད་ཇུས་ཀྱི་
ལམ་སྲོལ་ནུས་པ་སྔར་བས་ཆེར་གཏོང་དང་།
ཚན་རྩལ་གྱི་འདེགས་སྐྱོར་ལ་ཤུགས་སྣོན་རྒྱག་
པ། ཐོན་སྐྱེད་དང་ཕྱིར་ཚོང་ཞབས་ཞུར་ཤུགས་
སྣོན་རྒྱག་པ། རྒྱུ་རྐྱེན་གཙོ་བོའི་མཁོ་སྤྲོད་ལ་
འགན་ལེན་བྱེད་པ། རྒྱབ་སྐྱོར་བྱེད་ཤུགས་ཆེ་རུ་
གཏོང་བ་བཅས་བྱ་རྒྱུ་དང་། ནགས་ཚལ་གྱི་
འབྱུང་ཁམས་དང་། དཔལ་འབྱོར། སྤྱི་ཚོགས་
སོགས་ཀྱི་ཕན་འབྲས་སྣ་ཚོགས་ཆེ་རུ་བཏང་ནས་
ནགས་ཚལ“ནོར་མཛོད”ཀྱི་ནུས་པ་འདོན་སྤེལ་
གང་ལེགས་བྱ་རྒྱུ་ཡིན་ཞེས་བཤད།

སྤྱི་ཁྱབ་ཧྲུའུ་ཅི་ཞི་ཅིན་ཕིང་གིས་ཚན་རིག་
དང་མཐུན་པའི་སྒོ་ནས་རྒྱལ་ཁབ་ས་ཆ་སྔོ་འགྱུར་ལ་
སྐུལ་འདེད་གཏོང་བ་དང་མཛེས་སྡུག་ལྡན་པའི་ཀྲུང་
གོ་འཛུཊ་སྐྲུན་བྱ་རྒྱུར་མཛུབ་སྟོན་གནང་ཡོད་དེ།
“སྤུས་ཚད་མཐོར་གཏོང”ལ་དེ་བས་མཐོང་ཆེན་
དང ་ ། “ལས་དར”ལ་དེ ་བས ་མཐོང ་ཆེན།
“དམངས་ཕན”ལ་དེ་བས་མཐོང་ཆེན་བཅས་བྱེད་
དགོས་ཞེས་གསུངས་ཡོད།

བྱང་གསུམ་ས་ཁུལ་ནི་རྒྱལ་ཁབ་ཀྱི་མངའ་
ཁོངས་སྔོ་ལྗང་ཅན་དུ་འགྱུར་བའི་གཡུལ་ས་གཙོ་བོ་
ཞིག་ཡིན། “བྱང་གསུམ”འདུ་འགོད་འཛུགས་
སྐྲུན་ལ ་སྐུལ་འདེད་གཏོང་བར་ནགས་ཚལ་
དང་། རྩྭ་ཐང་། ཚན་རྩལ་བཅས་ཀྱི་འདེགས་
སྐྱོར་དང་ཁ་འབྲལ་ཐབས་མེད། ཀྲུང་གོ་ནགས་
ལས་ཚན་རིག་ཞིབ་འཇུག་ཁང་གི་དབུ་བཞུགས་
ཚན་རིག་མཁས་ཅན་དང་བྱང་གསུམ་འདུ་འགོད་
ཞིབ་འཇུག་ཁང་གི་ཡོན་ཀྲང་ལུའུ་ཆི་ཡིས། སྤྱི་
ཁྱབ་ཧྲུའུ་ཅིས“སྤུས་ཚད་མཐོར་གཏོང”ལ་དེ་བས་
མཐོང་ཆེན་བྱེད་དགོས་པའི་བླང་བྱ་བཏོན་གནང་
ཡོད། ང་ཚོས་རྒྱལ་ཁབ་ས་ཆ་སྔོ་འགྱུར་གྱི་ཚན་
རིག་རང་བཞིན་དང་མ་ལག་རང་བཞིན་སྔར་བས་
ཆེ་རུ་བཏང་སྟེ། ནགས་ཤིང་གི་སོན་བཟང་དང་
ཚད་གཞི་མཐོ་བའི་ནགས་ཚལ་འགོག་སྲུང་གི་
བཀོད་སྒྲིག་སོགས་ཀྱི་ཞིབ་འཇུག་ལ་ཤུགས་སྣོན་
རྒྱག་དགོས་པ་དང་། དེ་བས་ཚན་རིག་དང་
མཐུན་པའི་སྒོ་ནས་རྒྱུན་མཐུད་ངང་ཐང་རྒོད་
འགོག་བཅོས་དང་། བྱེ་མའི་ཐོན་ལས། ནུས་རྒྱུ་
གསར་པ་གསར་སྤེལ་དང་མཉམ་འདྲེས་འཕེལ་རྒྱས་
བཅས་ཀྱི་བྱེ་བཅོས་བྱེད་སྟངས་ཤིག་གྲུབ་པར་བྱས་
ནས། འབྱུང་ཁམས་དང་། དཔལ་འབྱོར།
སྤྱི་ཚོགས་བཅས་ཀྱི་ཕན་འབྲས་གཅིག་འགྱུར་ཡོང་
བར་བྱེད་དགོས་ཞེས་བཤད།

ལེའོ་ཉིང་ཞིང་ཆེན་ཧེང་རེན་མན་རིགས་
རང་སྐྱོང་རྫོང་ཨར་ཧྥང་ཏན་ཙི་གྲོང་རྡལ་གྱི་ཏང་
ཨུད་ཧྲུའུ་ཅི་ལིའུ་ཡུང་གིས། སྤྱི་ཁྱབ་ཧྲུའུ་ཅི་ཞི་
ཅིན་ཕིང་གིས་སྒྱུར་བཅོས་ཀྱི་བྱ་ཐབས་མང་ཙམ་
སྤྱད་དེ་ནགས་ཚལ་དང་རྩྭ་ཐང་གི་ཐོན་ཁུངས་ལ་
བརྟེན་ནས་ནགས་ཚལ་དང་རྩྭ་ཐང་གི་ཐོན་ལས་
སྟོབས་ཆེར་གཏོང་དགོས་ཞེས་བཏོན་གནང་བའི་
དགོངས་པ་དེ་ངའི་སེམས་སུ་གསལ་ལེར་དྲན་གྱི་
འདུག ནགས་རི་མུའུ་ཁྲི་40ལྷག་ཙམ་ཟིན་པའི་
གྲོང་རྡལ་ཆུང་ངུ་དེས་ཉེ་བའི་ལོ་ཤས་རིང“ཁེ་ལས་
དང་། ནགས་ར། ཞིང་དུད”བཅས་ཟུང་དུ་
འབྲེལ་བའི་གཉེར་སྐྱོང་བྱེད་སྟངས་བརྒྱུད་ནས་
ནགས་ཞིང་མཉམ་ལས་ཀྱིས་དཀར་པོ་ཆིག་ཐུབ་ཀྱི་
ཐོན་ལས་འཕེལ་རྒྱས་གཏོང་རྒྱུར་སྐུལ་ལྕག་དང་
ཁྲིད་སྟོན་བྱས་ཡོད། ད་ཆ་དེ་གར་དཀར་པོ་ཆིག་
ཐུབ་ཀྱི་ཆེད་ལས་མཉམ་ལས་ཁང་16ཡོད་པ་དང་
ལོ་རེར་དཀར་པོ་ཆིག་ཐུབ་ཆ་སྙོམས་སྤྱི་རྒྱ་2000
ལྷག་ཙམ་འཚོང་གི་ཡོད། ང་ཚོས་ནགས་ལས་
དང་ཞིང་ལས་མཉམ་འབྲེལ་གྱི་ཁག་ཐེག་དངུལ་
བུན་སོགས་ཀྱི་བྱ་ཐབས་སྔར་བས་འཚོལ་ཞིབ་བྱས་
ཏེ། མ་དངུལ་བསྡུ་རུབ་ཀྱི་གནད་དོན་ཐག་
གཅོད་བྱས་ནས་ཐོན་ལས་འཕེལ་རྒྱས་དེ་བས་
ལེགས་པ་ཡོང་བར་བྱ་རྒྱུ་ཡིན་ཞེས་བཤད།

བོད་ལྗོངས་ཉིང་ཁྲི་གྲོང་ཁྱེར་བྲག་ཡིབ་ཆུས་
ཉིང་ཁྲི་གྲོང་རྡལ་དཀར་ལ་གྲོང་ཚོར་ཁམ་བུའི་མེ་
ཏོག་རབ་ཏུ་བཞད་པས་ཕྱོགས་བཞི་མཚམས་བརྒྱད་
ཀྱི་ཡུལ་སྐོར་བའི་ཡིད་དབང་བཀུག་ཡོད། དཀར་
ལ་གྲོང་ཚོའི་ཏང་ཀྲི་པུའི་ཧྲུའུ་ཅི་སྤེན་པས་སྤྱི་ཁྱབ་
ཧྲུའུ་ཅི་ཞི་ཅིན་ཕིང་གིས་ནགས་ཚལ་དང་རྩྭ་ཐང་གི་
ལས་ཞུགས་འབབ་འཕར་གྱི་བར་མཐོངས་རྒྱ་ཆེར་
བཏང་ནས་ང་ཚོས་འབྱུང་འགྱུར་འཕེལ་རྒྱས་ཀྱི་
ལམ་བུ་དེ་བས་བརྟན་དུ་གཏོང་དགོས་ཞེས་ཁ་
གསལ་བཏོན་གནང་ཡོད་པས། ང་ཚོའི་གྲོང་ཚོས་
ཁམ་བུའི་མེ་ཏོག་གི་ལྡུམ་རར་བརྟེན་ནས་གྲོང་ཚོའི་
ནང་འབྱུང་ཁམས་ཡུལ་སྐོར་དང་། ཁྱིམ་ཚང་
མགྲོན་ཁང་གི་དཔལ་འབྱོར། གྲོང་ཚོའི་མཉམ་
སྡེབ་དཔལ་འབྱོར་བཅས་ཀྱི་ཐད་འཕེལ་རྒྱས་ཆེན་
པོ་བྱུང་ནས་ན་ནིང་དུད་ཚང་རེར་ཆ་སྙོམས་ཁེ་
སྤོགས་སྒོར་ཁྲི་10ལྷག་ཙམ་བགོས་རྒྱུ་བྱུང་ཡོད།
ང་ཚོས་ད་དུང་ཤིང་འཛུགས་ནགས་བཟོ་བྱེད་
དགོས་པར་མ་ཟད། རིགས་གཅིག་མཁས་ཅན་
དང་མཉམ་དུ་ཁམ་བུའི་མེ་ཏོག་གི་བཞད་ཡུན་རིང་
དུ་བཏང་ནས་གྲོང་ཚོའི་མཉམ་སྡེབ་དཔལ་འབྱོར་
སྟོབས་ཆེར་བཏང་སྟེ་མང་ཚོགས་ཀྱི་ཡོང་འབབ་
མང་དུ་གཏོང་ཐུབ་པར་བྱ་རྒྱུ་ཡིན་ཞེས་བཤད།

སྒེའུ་ཁུང་ཕྱེ་ན་ལྗང་མདོག་མཐོང་བ་དང་སྒོ་
ནས་ཐོན་ན་སྤྱི་གླིང་དུ་སླེབས་ཀྱི་ཡོད། ཉེ་བའི་ལོ་
ཤས་རིང་། པེ་ཅིང་གྲོང་ཁྱེར་གྱིས་གྲོང་ཁྱེར་གྱི་སྤྲོ་
གསེང་སྤྱི་གླིང་དང་། སྤྱི་གླིང་ཆུང་གྲས། སྔོ་
ལྗང་ཁུལ་ཆུང་གྲས་སོགས་སྤྱི་གླིང་ཁྱོན་1100
བསྐྲུན་ཟིན་ཡོད།

ཤིང་འཛུགས་བྱེད་སྒོ་སྤེལ་ཡུལ་དུ་སྤྱི་ཁྱབ་
ཧྲུའུ་ཅིའི་གསུང་བཤད་ལ་གསན་སྐབས་པེ་ཅིང་
གྲོང་ཁྱེར་ཧྥུང་ཐའེ་ཆུས་དབན་ཕིང་ཁྲོམ་གཞུང་
ཏང་ལས་དོན་ཨུ་ལྷན་གྱི་ཧྲུའུ་ཅི་མོང་ཏན་ལ་སེམས་
འགུལ་ཆེན་པོ་ཐེབས་ཤིང་། མོང་ཏན་གྱིས་ཧྥེང་
ཐའེ་ཆུས་ཀྱིས་ཡུང་ཏིང་ཆུ་བོའི་དབན་ཕིང་དུམ་
བུའི་ངོགས་ཀྱི་གཙང་འགྲམ་སྤྱི་གླིང་ཁྱུ་ཚོགས་
བསྐྲུན་ཟིན་པ་དང་། དེ་སྤྱི་གླིང་མང་པོ་ལས་གྲུབ་

ཅིང་། མིག་སྔར་གཙང་འགྲམ་མེ་ཏོག་ལྡུམ་རའི་
མཛེས་ལྗོངས་ཧུར་ཐག་གཏོད་བཞིན་ཡོད། ཕྱིས་
འབྱུང་སྤྱི་ཁྱབ་ཧྲུའུ་ཅིས་མང་ཚོགས་ཀྱི་ཉེ་འགྲམ་དུ་
སྔོ་ལྗང་དང་མིག་མདུན་དུ་མཛེས་ལྗོངས་ཡོད་པར་
བྱེད་པའི་བླང་བྱ་གཞིར་བཟུང་། ཤིང་འཛུགས་
ནགས་བཟོའི་ལས་དོན་ལ་མུ་མཐུད་དེ་སྐུལ་འདེད་
གཏོང་བ་དང་། རྩྭ་སྣ་འཛོམས་པའི་གླིང་ཁུལ།
མེ་ཏོག་སྣ་ཁ་མང་པའི་གླིང་ཁུལ་འཛུགས་སྐྲུན་བྱ་རྒྱུ་
དང་། ལྗང་མདོག་ཁྲོམ་གཞུང་དང་མེ་ཏོག་ལྡུམ་
རའི་གྲོང་ཁྱེར་གཏོད་པ་བཅས་བྱས་ནས་མཛེས་
སྡུག་ལྡན་པའི་ཀྲུང་གོ་འཛུགས་སྐྲུན་བྱ་ཆེད་སྟོབས་
ཤུགས་ལེགས་སྐྱེས་སུ་འབུལ་རྒྱུ་ཡིན་ཞེས་བཤད།

དྭངས་གསལ་དུས་ཚིགས་ཀྱི་སྔ་རྗེས་སུ་
ནགས་ཚལ་མེ་ཟོན་གྱི་འགན་འཁྲི་ལྕི་པོ་ཡོད།
ཀོང་ཤིས་ཏེ་པའོ་རྫོང་ལུང་ཀོང་ཤང་ཏ་པང་གྲོང་
ཚོའི་ནགས་སྲུང་བ་ནུང་པི་ཁོའོ་ཡིས་རི་སྟེང་དུ་སྐོར་
ཞིབ་བྱ་རྒྱུ་མཐའ་འཁྱོངས་བྱས་ནས་ནགས་རིའི་མེ་
ཁུངས་གཏན་འགོག་བྱེད་ཀྱི་ཡོད་པ་དང་། ཁོམ་
པ་ཏོག་ཙམ་བྱུང་ཚེ་དུད་ཚང་རེ་རེ་བཞིན་དུ་དྲིལ་
བསྒྲགས་བྱེད་པར་བསྐྱོད་ཀྱི་ཡོད།

ནུང་པི་ཁོའོ་ཡིས་མི་རྣམས་དགའ་འོས་པ་
ཞིག་ལ་ཚན་རིག་ཁྱབ་གདལ་གྱི་དྲིལ་བསྒྲཊ་བྱས་པ་
བརྒྱུད། ནགས་རིའི་སྟེང་དུ་ཐ་རོ་དང་ཤོག་སྦག་
གི་སྙིགས་རོ་མཐོང་རྒྱུ་མེད་པས་གྲོང་མིའི་མེ་ཟོན་
འདུ་ཤེས་ཟབ་ཏུ་ཕྱིན་ཡོད། སྤྱི་ཁྱབ་ཧྲུའུ་ཅི་ཞི་
ཅིན་ཕིང་གིས་མེས་རྒྱལ་ལྗང་མདོག་ཅན་དུ་འགྱུར་
བར་ངེས་པར་དུ་ལྗང་མདོག་རྒྱ་སྐྱེད་དང་ལྗང་
མདོག་དར་འཕེལ། ལྗང་མདོག་སྲུང་སྐྱོང་བཅས
“ལྗང་གསུམ”ལས་དོན་མཉམ་དུ་སྤེལ་རྒྱུ་རྒྱུན་
འཁྱོངས་བྱེད་དགོས་ཞེས་གསུངས་ཡོད་པས་ངས་
ལས་སླ་པོར་བྱུང་བ་ཞིག་མིན་པའི་སྔོ་འགྱུར་གྱི་གྲུབ་
འབྲས་ལ་སྲུང་སྐྱོང་ཡག་པོ་བྱ་རྒྱུ་ཡིན་ཞེས་བཤད།

སྤྱི་ཁྱབ་ཧྲུའུ་ཅི་ཞི་ཅིན་ཕིང་གིས་འོས་འགན་
ཤིང་འཛུགས་ནི་དམངས་ཡོངས་ཀྱི་བྱ་སྤྱོད་ཅིག་ཡིན་
པས་མི་རབས་ནས་མི་རབས་བར་སྒྲུབ་དགོས་ཞེས་
ནན་གསུངས་གནང་ཡོད།

དཔྱིད་དུས་ཀྱི་ཡུན་ནན་ཁུན་མིང་གི་ལྗོན་ཤིང་
ལྡུམ་རའི་ནང་གྲོང་མི་ཧྥུ་ཧང་གིས་སློབ་ཆུང་འགྲིམ་
བཞིན་པའི་ཕྲུ་གུ་ཧྥུ་ཆི་ཁྲེང་དང་མཉམ་དུ་ན་ནིང་
བཏབ་པའི་ཤིང་སོན་ལ་ཆུ་རྒྱག་བཞིན་ཡོད། ཁོང་
གིས་ང་ཚོས་ཤིང་བཙུཊ་པ་ཙམ་མ་ཡིན་པར་རང་བྱུང་
ཁམས་ལ་གཅེས་སྐྱོང་བྱེད་པའི་བསམ་པ་ཕྲུ་གུའི་
སེམས་ནང་འཇགས་པར་བྱེད་ཀྱི་ཡོད། རང་བྱུང་
ཁམས་ཆེན་མོ་ནི་གསོན་ཉམས་དོད་ཤོས་ཀྱི་སློབ་ཚན་
ཞིག་ཡིན་པས། ང་ཚོས་ཕྲུ་གུ་འཚར་ལོངས་བྱུང་
རྗེས་རང་བྱུང་ཁམས་ལ་དགའ་ཞེན་དང་། རང་
བྱུང་ཁམས་ལ་བརྩི་འཇོག་བྱེད་མཁན་ཞིག་ཏུ་འགྱུར་
བར་བྱས་ནས་མཛེས་སྡུག་ལྡན་པའི་ཁྱིམ་གཞིས་གཅིག་
རྗེས་གཉིས་མཐུད་ངང་བསྐྲུན་རྒྱུ་ཡིན་ཞེས་བཤད།

ཤིང་འཛུགས་ནགས་བཟོ་བྱེད་པ་ནི་འབྱུང་
འགྱུར་གཏོད་པ་ཞིག་ཡིན། ཚང་མས་མཛེས་སྡུག་
ལྡན་པའི་ཀྲུང་གོ་འཛུགས་སྐྲུན་བྱེད་པར་མི་ཚང་
མའི་འབད་བརྩོན་དང་ཁ་འབྲལ་ཐབས་མེད་
པས། ང་ཚོས་ལག་གདང་སྦྲེལ་ནས་མཛེས་སྡུག་
ལྡན་པའི་ཀྲུང་གོའི་རྣམ་པ་གསར་པ་གཏོད་རྒྱུ་ཡིན་
ཞེས་བཤད།

（ཤིན་ཧྭ་གསར་འགྱུར་ཁང་པེ་ཅིང་ནས་
ཟླ་4ཚེས་3ཉིན་འབྱོར་བའི་གློག་འཕྲིན）

（བྱང་ཆོས་དང་ཕུར་སྒྲོན་གྱིས་སྒྱུར་ཞུས་བྱས）

སྔོ་ལྗང་རྒྱ་སྐྱེད་དང་། སྔོ་ལྗང་དར་འཕེལ། སྔོ་ལྗང་སྲུང་སྐྱོང་བཅས་བྱས་
ནས་མཛེས་སྡུག་ལྡན་པའི་ཁྱིམ་གཞིས་མཉམ་དུ་སྐྲུན།

（པར་ངོས་དང་པོར་མཐུད）གྲོང་ཁྱེར་ཡོངས་ཀྱི་
རྫོང་རིམ་པའི་ཡུལ་སྐོར་ཆེད་སྤྱོད་ལམ་ཐིག་ཐོག་མ་དེ་
ཤར་གཏོང་བྱས་ནས། ཡུལ་ཁོངས་ཡུལ་སྐོར་འཕེལ་
རྒྱས་ལ་སྒུལ་ཤུགས་ཆེན་པོ་བསྣན་ཡོད།

ཟླ་4ཚེས་3ཉིན། གསར་འགོད་པ་གསར་དུ་
རིམ་པ་སྤར་བའི་ཡུལ་སྐོར་ལམ་ཐིག་གི་ཐད་གཏོང་
རླངས་འཁོར་ལ་བསྡད་དེ་ཡུལ་སྐོར་གྱི་འགྲུལ་བཞུད་
འགོ་ཚུགས། ཆེད་སྤྱོད་ལམ་ཐིག་དེས་ལྷུན་གྲུབ་རྫོང་
གི་ཁྱད་ལྡན་མཛེས་ལྗོངས་ཁུལ་དང་འབྲེལ་ནས་ཡུལ་
སྐོར་བར་ས་གནས་དེ་གའི་ཡིད་དབང་འཕྲོག་པའི་ལམ་
ཐིག་ཡག་པོ་ཞིག་བཏོད་ཡོད། ང་ཚོ་དང་ཐོག་སྟག་
མགོ་ཆུ་མཛོད་དུ་སླེབས་ཤིང་། ཉི་འོད་རབ་ཏུ་འཚེར་
ལ། ཆུ་ངོས་སུ་རླབས་ཕྲེང་ཆལ་ཆིལ་དུ་གཡོ། རྒྱང་
རིང་གི་རི་བོ་དང་དགུང་སྔོན་གཉིས་གཅིག་ཏུ་འདྲེས་པ་
ལྟར་སྣང་བས། དབེན་འཇམ་གྱི་རི་ཀླུང་འདིར་ཡིད་
དབང་རབ་ཏུ་འཕྲོག་པའི་མཛེས་པ་ཅི་རིཊ་མངོན།
ལྷུན་གྲུབ་རྫོང་གི་གྲོང་མི་སྒྲོལ་སྐྱིད་ཀྱིས། དེ་རིང་ང་

ལྷུན་གྲུབ་རྫོང་གི་ཡུལ་སྐོར་ཐད་གཏོང་རླངས་འཁོར་ལ་
བསྡད་དེ་ཡུལ་སྐོར་དུ་ཕྱིན་པ་ཡིན། དེ་སྔོན་དུས་ཀྱི་
ཁོམ་པ་ཡོད་རིམ་བཞིན་ཇ་ཁང་དུ་སྐྱོད་པའམ་ཡང་ན་
ཁ་པར་ལ་མགོ་འཁོར་ནས་སྡོད་ཀྱི་ཡོད། ད་ཆ་དུས་
ཚོད་ཀྱི་ཁོམ་པ་ཅུང་ཙམ་བྱུང་ཚེ། རླངས་འཁོར་འདི་
ལ་བསྡད་ནས་ཉེ་འཁོར་དུ་ཡུལ་སྐོར་ལ་སྐྱོད་ཀྱི་ཡོད།
སྟབས་བདེ་ཞིང་རིན་གོང་ཡང་ཁེ་བས། དངོས་
གནས་ཡག་པོ་འདུག་ཅེས་བཤད།

སྟག་མགོ་ཆུ་མཛོད་ནས་གྱེས་རྗེས། ཡུལ་སྐོར་
ཐད་གཏོང་རླངས་འཁོར་ཀྱག་ཀྱོག་གི་གཞུང་ལམ་
བརྒྱུད་དེ་ཤར་འབུམ་པ་དགོན་དུ་འབྱོར། གནའ་
བོའི་དགོན་པ་འདིར་ལོ་རྒྱུས་ཡུན་རིང་ལྡན་ཡོད་
ཅིང་། འདི་གའི་དབེན་འཇམ་གྱི་ཡུལ་གྱི་བཀོད་པ་
ལས་མི་རྣམས་ཀྱི་དྲན་པ་ལོ་རྒྱུས་རིག་གནས་ཀྱི་བག་
ཆགས་ཟབ་མོའི་ཁྲོད་དུ་ཡོངས་སུ་འཐིམས། འདི་
གར་སྐྱོད་སྐབས། སྔར་སོང་གི་ལོ་ཟླའི་ཤུལ་ལམ་རིང་
མོ་ཡིད་ལ་དབང་མེད་དུ་འཁོར་གྱི་ཡོད། འདི་གར་

ནི་ཞིང་ར་ཙམ་མ་ཡིན་པར། ས་རྒོད་གསར་སྦོལ་གྱི་
རིག་གནས་དང་མི་རྣམས་ཀྱི་དྲན་ཤེས་ཀྱི་མཚོ་མོ་
སྐྱོམས་པར་བྱེད་པའི་ལོ་རྒྱུས་ཀྱི་སློབ་དེབ་ཅིག་ཡིན།
ལྷ་ས་གྲོང་ཁྱེར་ལྷུན་གྲུབ་འགྲིམ་འགྲུལ་ཐོན་ལས་
ཞབས་ཞུ་ཚད་ཡོད་ཀུང་སིའི་དྲིལ་བསྒྲགས་ཆེད་ལས་
པ་ཚེ་བརྟན་དབྱངས་སྒྲོན་གྱིས། གོང་རིམ་སྡེ་ཚན་གྱི་
ཤུགས་ཆེའི་རྒྱབ་སྐྱོར་འོག ང་ཚོས་ཡུལ་སྐོར་ཆེད་
སྤྱོད་ལམ་ཐིག་རིམ་པ་སྤར་བ་དང་ལམ་ཐིག་ཀྱི་འཆར་
འགོད་ལེགས་སུ་བཏང་ཤིང་། འགྲིམ་འགྲུལ་གྱི་
ཞབས་ཞུ་ཁྱོན་ཡོངས་ནས་ལེགས་སུ་བཏང་ཡོད།
ཐད་གཏོང་རླངས་འཁོར་ནང་མི་10ཚང་མ་ཐག་
རླངས་འཁོར་སྐྱོད་ཀྱི་ཡོད་པ་དང་། མཛེས་ལྗོངས་
ཁུལ་ཚང་མར་སྐར་མ་30རོལ་བའི་དུས་ཚོད་ཡོད།
དེས་མ་ཟད་སྤ་སེའི་རིན་གོང་ལ་སྒོར་10ལས་བྱེད་ཀྱི་
མེད་པས། ཚང་མ་ཡུལ་སྐོར་ལ་ཕེབས་རྒྱུའི་དགའ་
བསུ་ཞུ་རྒྱུ་ཡིན་ཞེས་བཤད།

ཡུལ་སྐོར་ནི་མཛེས་ལྗོངས་ལ་མྱོང་རོལ་བྱེད་པ་

ཙམ་མ་ཡིན་པར། ད་དུང་ས་གནས་དེ་གའི་ཟས་
མཆོག་ལ་མྱོང་རོལ་བྱ་རྒྱུ་དེ་ཡང་གལ་ཆེན་པོ་ཡོད།
མཛེས་ལྗོངས་ཁུལ ་གྱི ་མཐའ་འཁོར་དུ ་འབྱོར་
སྐབས། བོད་ཟས་ཁང་མང་པོ་མཐོང་རྒྱུ་ཡོད་
ཅིང་། ཟ་ཁང་གང་དུ་བསྐྱོད་ཀྱང་ཇ་དང་། ཤ་
མར། ནས་ཆང་བཅས་ཀྱི་དྲི་ཞིམ་ལྷང་གིས་འཐུལ་གྱི་
ཡོད། ཞིམ་མངར་རོ་བཅུད་ཆེ་བའི་བོད་ཟས་སྣ་
ཚོགས་མངགས་ནས་ལོངས་སུ་སྤྱོད་སྐབས་ཡུལ་སྐོར་གྱི་
ངལ་དུབ་ཡོད་ཚད་མེད་པར་འགྱུར་གྱི་ཡོད་ཅིང་།
མི་རྣམས་དེའི་དབྱིངས་སུ་ཡོངས་སུ་ཚུད་ཀྱི་ཡོད།
མཛེས་ལྗོངས་ཁུལ་གྱི་ཉེ་འཁོར་གྱི་བོད་ཟས་ཁང་གི་
སྦྱིན་བདག་ཕུར་བུས། ང་ཚོའི་ཟ་ཁང་གི་ཚལ་སྣ་
ཕུན་སུམ་ཚོགས་པོ་ཡོད་ཅིང་། ཤ་ཚལ་སྣ་ཚོགས་
ཡོད་ལ་དཀར་ཟས་ཀྱང་ཡོད། དེའི་ནང་ནས་ཤ་ཚལ་
ལ་མཁོ་བའི་ཤ་རིགས་ཚང་མ་ས་གནས་དེ་གའི་ཚགས་
ཤ་ཡིན་པས། རིན་གོང་ཡང་ཧ་ཅང་ཁེ་པོ་ཡོད་
ལ། འཕྲོད་བསྟེན་ཡང་ཡག་པོ་ཡོད་པས། ཚང་མ་

ཐུགས་བློ་བདེ་པོ་གནང་ཆོག་ཅེས་བཤད།
མིག་སྔའི་བར། ཡུལ་སྐོར་ཐད་གཏོང་རླངས་

འཁོར་གྱིས་རིམ་རྩིས་བྱས་ན་ཐེངས་30ལྷག་ཙམ་ཕྱིན་
ནས་ཡུལ་སྐོར་བ་མི་ཐེངས་300ལྷག་ཙམ་སྐྱེལ་འདྲེན་
བྱས་ཡོད། ད་ཐེངས་ཀྱི་རྫོང་ཁོངས་ཡུལ་སྐོར་ཆེད་
གཏོང་ལམ་ཐིག་དེའི་ནང་ད་དུང་ངོ་མཚར་ཆེ་བའི་
ནགས་ཚལ་དང་། ཁྲུང་ཁྲུང་སྐེ་ནག་ལྗོངས་གཟིཊ་
སྟེཊ་བུ། རྭ་མ་བྱམས་ཁང་སོགས་མཛེས་ལྗོངས་ཁུལ་
ཚུད་ཡོད། ངལ་གསོའི་མཚམས་སུ་ནང་མི་དང་མཉམ་
དུ་འཆར་འགོད་ཞིབ་ཚགས་བྱས་ནས་ལམ་ཐིག་འདི་
དེད་དེ་རི་ཀླུང་ཐང་གསུམ་སྐོར་བ་ནི་ལུས་སེམས་ཀྱི་བདེ་
བ་ཞིག་ཅི་མ་ཡིན། རིག་གནས་ཀྱི་གནའ་ཤུལ་ཁྲོད་
ནས་ལོ་རྒྱུས་ཀྱི་རིན་ཐང་རྟོགས་ཤིང་། དཔྱིད་ཀྱི་
དཔལ་ཡོན་ཁྲོད་ནས་ཐུན་མིན་གྱི་མཛེས་ལྗོངས་ལོངས་
སུ་སྤྱོད་ཐུབ་པས། འདི་ནི་ཡུལ་སྐོར་ལས་བྱུང་བའི་
ཐུན་མིན་གྱི་བདེ་བ་ཞིག་ཅིས་ཀྱང་ཡིན།

（བྱམས་པ་ཚེ་རིང་གིས་སྒྱུར་ཞུས་བྱས）

ལྷ་སའི་རྫོང་རིམ་པའི་ཡུལ་སྐོར་ཆེད་སྤྱོད་ལམ་ཐིག་ཐོག་མ་འདིས་ཁྱེད་ལ་ས་མཐོའི་དཔྱིད་དཔལ་གྱི་བདེ་བ་སྦྱིན་ངེས་ཡིན།

（པར་ངོས་དང་པོར་མཐུད）ལྷ་ས་དགེ་འོས་མཐོ་
རིམ་ཆེད་ཚན་སློབ་གྲྭ་དངོས་གཞིའི་ཚན་ཁག་ཏུ་རིམ་
སྤོར་བྱས་པ་དེ་རེ་བའི་སྒྲོན་མེ་ལྟ་བུར་གྱུར་ནས་བོད་
ཀྱི་སློབ་གསོ་བའི་ལོ་བཅུ་ཕྲག་ཁ་ཤས་ཀྱི་ལམ་བུར་རེ་
བའི་འོད་སྣང་སྦྱིན། ལྷ་ས་དགེ་འོས་མཐོ་རིམ་ཆེད་
ཚན་སློབ་གྲྭའི་ཏང་ཨུད་ཀྱི་ཧྲུའུ་ཅི་གཞོན་པ་དང་
སློབ་སྤྱི་གཞོན་པ་ཀྲང་ཡུའེ་ཡིའུ་ཡིས་དཔེ་སྒྲོམ་ནང་
གི་ཡིག་ཐོག་སྙན་ཞུའི་དཔྱད་གཞིར་མཛུབ་མོ་
བཙུགས་ནས་གད་མོ་དགོད་བཞིན་དུ་ང་ཚོས་2020
ལོ་ནས་བཟུང་དངོས་གཞིའི་ཚན་ཁག་ཏུ་སྤོར་བའི་བྱ་
བར་གྲ་སྒྲིག་ཞིབ་ཚགས་བྱས་ཏེ་སློབ་གསོ་པུའི་
དམིགས་ཚད་དང་བསྡུར་ནས་རྨང་གཞི་རེ་རེ་བཞིན་
བརྟན་དུ་བཏང་ཡོད་ཅེས་དང་། ཁོང་གིས་ཡིག་
ཐོག་སྙན་ཞུའི་དཔྱད་གཞི་ཁོ་ནར་དེབ་146དང་
ཡིག་འབྲུ་ཁྲི་སུམ་སྟོང་ལྷག་ཙམ་ཡོད་པ་དང་དཔྱད་
གཞི་ཚང་མར་རིགས་པས་ཁུངས་སྐྱེལ་གྱིས་ཞིབ་
བཤེར་ཐེངས་མང་བྱས་ཡོད། དེ་དང་ཆབས་ཅིག་
ང་ཚོས་རྒྱུན་ཆད་མེད་པར་དགེ་རྒན་ལྗོངས་ཕྱིའི་མཐོ་
སློབ་ཏུ་སློབ་སྦྱོང་བྱེད་པར་བཏང་ནས་དངོས་གཞིའི་
ཚན་ཁག་གི་སློབ་གཉེར་ལ་གྲ་སྒྲིག་ཡག་པོ་བྱས་
ཡོད། སློབ་གྲྭ་གཉེར་ནས་ལོ་ངོ་50འཁོར་བའི་
དུས་བཟང་འདིར་གཏམ་བཟང་འདི་འདྲ་ཞིག་རྣ་
བས་ཐོས་པས་དངོས་གནས་སེམས་ནང་ཧ་ཅང་
དགའ་པོ་བྱུང་ཞེས་བཤད།

ལྷ་ས་དགེ་འོས་མཐོ་རིམ་ཆེད་ཚན་སློབ་གྲྭ་ནི་
བོད་རང་སྐྱོང་ལྗོངས་ཀྱི་དགེ་འོས་སློབ་གྲྭ་གཅིག་པུ་དེ་
ཡིན་ཞིང་། དེ་སྔའི་འབྱུང་ཁུངས་ནི་1964ལོར་ལྷ་
ས་གྲོང་ཁྱེར་རིག་སློབ་ཅུས་ཀྱིས་བཙུགས་པའི་དགེ་
འོས་འཛིན་གྲྭ་ཞེས་པ་དེ་ཡིན་པ་དང་། 1975ལོའི་
ཟླ་8པར་ལྷ་ས་གྲོང་ཁྱེར་དགེ་འོས་སློབ་གྲྭ་རུ་བསྒྱུར་པ་
དང་། 2006ལོའི་ཟླ་2པར་ལྷ་ས་དགེ་འོས་མཐོ་
རིམ་ཆེད་ཚན་སློབ་གྲྭར་མིང་བསྒྱུར། 2025ལོའི་
ཟླ་2པར་སློབ་གསོ་པུས་ལྷ་ས་དགེ་འོས་སློབ་གླིང་
འཛུགས་རྒྱུའི་མཆན་འགོད་བཀའ་ལན་དངོས་སུ་
གནང་བ་རེད།

ཀྲང་ཡུའེ་ཡིའུ་ཡིས་བློ་རྩ་བརྟན་པོའི་སྒོ་ནས་ང་
ཚོའི་དམིགས་ཚད་ནི་རྨང་གཞིའི་སློབ་གསོའི་དགེ་
རྒན་གསོ་སྐྱོང་དང་བོད་ཀྱི་དཔལ་འབྱོར་དང་སྤྱི་
ཚོགས་འཕེལ་རྒྱས་ལ་ཞབས་འདེགས་ཞུ་རྒྱུར་དམིགས་
ནས་བློས་འགེལ་ཆོག་པ་དང་། སྤྱོད་གོ་ཆོད་པ།
གཞི་རིམ་དུ་སྐྱོད་ཐུབ་པ། གནས་ཐུབ་པ། སློབ་
ཁྲིད ་ཡག ་པོ ་བྱེད ་ཐུབ ་པ ་བཅས ་ཀྱི“ཡོད ་པ ་
བཞིའི”དགེ ་རྒན ་ཡག ་པོ ་དང“ལམ ་སྟོན ་པ ་
བཞི”གསོ་སྐྱོང་བྱས་ཏེ་བྱང་ཚད་མཐོ་བའི་བཀོལ་
སྤྱོད་རྣམ་པའི་ཤེས་ལྡན་པ་གཞན་དག་གསོ་སྐྱོང་བྱས་
ནས་ཁྱད་ཆོས་མངོན་གསལ་དོད་པའི་དངོས་གཞིའི་
ཚན་ཁག་གི་བཀོལ་སྤྱོད་རྣམ་པའི་མཐོ་སློབ་འཛུགས་
སྐྱོང་བྱ་རྒྱུ་དེ་ཡིན་ཞེས་བཤད།

ད་ཆ་སློབ་གྲྭའི་ནང་སྐྱོད་སྐབས་བོད་ཡིག་རིག་
ནུས་སྐད་གདངས་ཚོད་ལྟ་ཁང་གི་སློབ་མ་ཚོས་ཡུལ་
སྐད་དབྱེ་འབྱེད་མ་ལག་ལེགས་སྒྲིག་དང་ཚོད་ལྟ་བྱེད་
བཞིན་ཡོད་པ་དང་། མཛེས་རྩལ་དངོས་སྦྱོང་ཁང་
གི་ལྷ་རིས་བས་སློབ་མ་འཁྲིད་དེ་གཏེར་དངོས་ཀྱི་ཚོས་
རྒྱུ་སྡེབ་སྦྱོར་བྱེད་བཞིན་ཡོད་པ་རེད། སློབ་གྲྭ་དེ་
དངོས་གཞིའི་ཚན་ཁག་གི་སློབ་གླིང་དཀྱུས་མར་རིམ་
སྤོར་བྱས་རྗེས་འབྱུང་འགྱུར་ཁོང་ཚོར་གདམ་ག་བྱེད་
པའི་གོ་སྐབས་དེ་བས་མང་བ་ཐོབ་རྒྱུ་རེད། སི་ཁྲོན་
ནས་ཡིན་པའི་སློབ་མ་ཝུའུ་སི་ཅ་ཡིས་ངའི་ཆེད་ལས་
ནི་སློབ་ཆུང་གི་སྐད་ཡིག་སློབ་གསོ་ཡིན། ད་ལོ་སློབ་

ཆེན་ལོ་རིམ་གཉིས་པ་ཡིན་པས་ཆེད་ཚན་སློབ་གྲྭ་ནས་
དངོས་གཞིའི་ཚན་ཁག་ལ་རྒྱུགས་སྤྲོད་འཆར་ཡོད་
པས། ངས་ཐེ་ཚོམ་སྤུ་ཙམ་ཡང་མེད་པར་ང་ཚོའི་
སློབ་གྲྭ་གདམ་གྱི་ཡིན་ཞེས་བཤད། སློབ་ཁྲིད་ཐོག་
ཁང་ནང་དགེ་རྒན་གྱི་ཐོབ་ཐང་ཡིག་རྒྱུགས་ནང་
ཞུགས་རྩིས་ཡོད་པའི་སློབ་མས་ནག་པང་ཐོག་ཏུ་ཡིག་
གཟུགས་སྦྱོང་བཞིན་ཡོད་པ་དང་། བོད་ཡིག་ཡིག་
གཟུགས་དང་རྒྱ་ཡིག་གིས་ནག་པང་ཐོག་ཐུན་མོང་མ་
ཡིན་པའི་ཤེས་བྱའི་དཔེ་རིས་ཤིག་ཆགས་ཡོད།

རང་སྐྱོང་ལྗོངས་སློབ་གསོ་ཐིང་གི་གྲངས་གཞི་
ལས་མངོན་པར་གཞིགས་ན། 2025ལོའི་ཟླ་3པ་
བར་བོད་རང་སྐྱོང་ལྗོངས་སུ་མཐོ་སློབ་8（དངོས་
གཞིའི་ཚན་ཁག་གི་སློབ་གླིང་5དང་། མཐོ་རིམ་
ལས་རིགས་སློབ་གྲྭ་དང་ཆེད་ཚན་སློབ་གྲྭ་ཁྱོན་
3）ཡོད་པ་དང་སློབ་གྲྭར་འགྲོ་མུས་ཀྱི་སློབ་མ་
49284ཡོད།

བོད་ཀྱི་མཐོ་སློབ་ཆེ་གྲས་ཁག་གི་རིག་ཚན་
ཆེད་ལས་ཀྱི་གྲུབ་ཆ་རྒྱུན་ཆད་མེད་པར་ལེགས་སུ་
འགྲོ་བཞིན་ཡོད་པས་དེས་ལྷ་ས་དགེ་འོས་མཐོ་རིམ་
ཆེད་ཚན་སློབ་གྲྭ་ཆེད་ཚན་ནས་དངོས་གཞིའི་ཚན་
ཁག་ཏུ་སྒྱུར་བའི་དམིགས་ཚད་མངོན་འགྱུར་བྱུང་
བར་མ་ཟད། སློབ་གྲྭ་གཞན་དག་ལའང་དྲ་རྒྱའི་
བར་མཐོངས་ཀྱི་བདེ་འཇགས་དང་། གྲངས་
འཛིན་དཔལ་འབྱོར། དམིགས་བསལ་ཉེན་རྟོག་
པ་སོགས་དགོས་མཁོ་ཆེ་བའི་དངོས་གཞི་དང་ཆེད་
ཚན་གྱི་ཆེད་ལས་ཁག་ཅིག་གསར་དུ་བསྣན་ཡོད།
བོད་རང་སྐྱོང་ལྗོངས་སློབ་གསོ་ཐིང་མཐོ་རིམ་སློབ་
གསོ་ཁྲུའི་ཁྲུའུ་ཀྲང་གཞོན་པ་རྣམ་གྲོལ་གྱིས་རྗེས་
མར་མཐོ་སློབ་དཀྱུས་མའི་དངོས་གཞིའི་ཚན་ཁག་
གི་སློབ་ཁྲིད་ལས་དོན་གྱི་ཚད་ལོན་དཔྱད་དཔོག་གི་
བླང་བྱ་གཞིར་བཟུང་། ལྷ་ས་དགེ་འོས་མཐོ་རིམ་
ཆེད་ཚན་སློབ་གྲྭར་རྒྱབ་སྐྱོར་བྱེད་ཤུགས་སྔར་བས་
ཆེ་རུ་གཏོང་བ་དང་། གསར་དུ་བཙུགས་པའི་
དངོས་གཞིའི་ཚན་ཁག་གི་ཆེད་ལས་6གི་ནང་དོན་
འཛུགས་སྐྱོང་ལ་ཤུགས་སྣོན་ཏན་ཏིག་རྒྱག་པ།
སློབ་གསོ་པུའི་དངོས་གཞིའི་ཚན་ཁག་གི་སློབ་ཁྲིད་
ལས་དོན་གྱི་ཚད་ལོན་དཔྱད་དཔོག་དུས་བཀག་
ལྟར་བདེ་བླག་ངང་ལེགས་འགྲུབ་ཐུབ་པའི་འགན་
ལེན་བཅས་བྱས་ནས། སློབ་གྲྭར་ཁྱད་ཆོས་ལྡན་པ་
དང་ཆུ་ཚད་མཐོ་བའི་མི་རིགས་དགེ་འོས་དངོས་
གཞིའི་ཚན་ཁག་གི་སློབ་གླིང་བསྐྲུན་རྒྱུར་རྒྱབ་སྐྱོར་
བྱ་རྒྱུ་ཡིན་ཞེས་བཤད།

མུན་པ་རིམ་གྱིས་སྟུག་ཏུ་ཕྱིན་པ་དང་སྦྲགས་ཚེ་
རིང་སྒྲོལ་མས་དཔེ་དེབ་བསྡུ་གསོག་བརྒྱབ་ནས་རང་
སྦྱོང་ཁང་ནས་དོན། ལམ་སྒྲོན་གྱིས་སྤྱི་བསྒྲགས་
སྒྲོམ་ནང་གསར་དུ་སྦྱར་བའི་དངོས་གཞིའི་ཚན་ཁག་
གི་ཆེད་ལས་ངོ་སྤྲོད་ཀྱི་ནང་དོན་ལྷག་པར་གསལ།
ཁོ་མོས་རྒྱའི་སྐད་ཡིག་རྩོམ་རིག་ཅེས་པའི་ནང་དོན་ལ་
ག་ལེར་རེག་བཞིན་ཡུན་རིང་བལྟས་ནས་བསྡད།
ལྷ་ས་དགེ་འོས་མཐོ་རིམ་ཆེད་ཚན་སློབ་གྲྭའི་སློབ་ཁྲིད་
ཐོག་ཁང་གི་བར་ཁྱམས་རིམ་བཞིན་མུན་ནག་ཏུ་གྱུར་
མོད། འོན་ཀྱང་ལྷ་ས་དགེ་འོས་མཐོ་རིམ་ཆེད་ཚན་
སློབ་གྲྭའི་སློབ་མ་6000ཙམ་གྱི་ཕུགས་འདུན་དེ་
དངོས་གཞིའི་ཚན་ཁག་ཏུ་རིམ་སྤོར་ལེགས་གྲུབ་བྱུང་
བ་དང་བསྟུན་ནས་རིམ་བཞིན་བཀྲག་མདངས་འཚེར་
བཞིན་ཡོད།

（བོད་ལྗོངས་ཉིན་རེའི་ཚགས་པར་
གཞིར་བཟུང）

（སྟོབས་རྒྱལ་གྱིས་སྒྱུར་ཞུས་བྱས）

འགན་འཁྲི་ལག་ལེན་དུ་བསྟར། ཕུགས་འདུན་
མངོན་འགྱུར་བྱེད།


